
Devaih Kritam 13 Vishnu Stotram

தே³வை: க்ரு’தம் 13 விஷ்ணுஸ்தோத்ரம்

தே³வா ஊசு: ।
வாய்வம்ப³ராக்³ந்யப்க்ஷிதயஸ்த்ரிலோகா
ப்³ரஹ்மாத³யோ யே வயமுத்³விஜந்த: ।
ஹராம யஸ்மை ப³லிமந்தகோऽஸௌ
பி³பே⁴தி யஸ்மாத³ரணம் ததோ ந:॥ 21॥
அவிஸ்மிதம் தம் பரிபூர்ணகாமம்
ஸ்வேநைவ லாபே⁴ந ஸமம் ப்ரஶாந்தம் ।
விநோபஸர்பத்யபரம் ஹி பா³லிஶ:

ஶ்வலாங்கு³லேநாதிதிதர்தி ஸிந்து⁴ம் ॥ 22॥
யஸ்யோருஶ‍்ரு’ங்கே³ ஜக³தீம் ஸ்வநாவம்
மநுர்யதா²ऽऽப³த்⁴ய ததார து³ர்க³ம் ।
ஸ ஏவ நஸ்த்வாஷ்ட்ரப⁴யாத்³து³ரந்தா-
த்த்ராதாऽऽஶ்ரிதாந் வாரிசரோऽபி நூநம் ॥ 23॥
புரா ஸ்வயம்பூ⁴ரபி ஸம்யமாம்ப⁴-
ஸ்யுதீ³ர்ணவாதோர்மிரவை: கராலே ।
ஏகோऽரவிந்தா³த்பதிதஸ்ததார
தஸ்மாத்³ப⁴யாத்³யேந ஸ நோऽஸ்து பார:॥ 24॥
ய ஏக ஈஶோ நிஜமாயயா ந:
ஸஸர்ஜ யேநாநுஸ்ரு’ஜாம விஶ்வம் ।
வயம் ந யஸ்யாபி புர:ஸமீஹத:
பஶ்யாம லிங்க³ம் ப்ரு’த²கீ³ஶமாநிந:॥ 25॥
யோ ந:ஸபத்நைர்ப்⁴ரு’ஶமர்த்³யமாநாந்
தே³வர்ஷிதிர்யங்ந்ரு’ஷு நித்ய ஏவ ।
க்ரு’தாவதாரஸ்தநுபி: ⁴ ஸ்வமாயயா
க்ரு’த்வாऽऽத்மஸாத்பாதி யுகே³ யுகே³ ச ॥ 26॥

1



தே³வை: க்ரு’தம் 13 விஷ்ணுஸ்தோத்ரம்

தமேவ தே³வம் வயமாத்மதை³வதம்
பரம் ப்ரதா⁴நம் புருஷம் விஶ்வமந்யம் ।
வ்ரஜாம ஸர்வே ஶரணம் ஶரண்யம்
ஸ்வாநாம் ஸ நோ தா⁴ஸ்யதி ஶம் மஹாத்மா ॥ 27॥
இதி ஶ்ரீமத்³பா⁴க³வதமஹாபுராணே ஷஷ்ட²ஸ்கந்தே⁴ நவமாத்⁴யாயாந்தர்க³தம்

தே³வை: க்ரு’தம் விஷ்ணுஸ்தோத்ரம் ஸமாப்தம் ।
பா⁴க³வதபுராண । அத்⁴யாய 6/9/21-27॥

